
«Қазақстан Республикасы 

Ұлттық Банкінің алтынвалюта 

активтерін басқару жөніндегі 

инвестициялық стратегияны 

бекіту туралы» Қазақстан Республикасы

Ұлттық Банкі Басқармасының

2015 жылғы 17 маусымдағы 

№ 112 қаулысына өзгерістер

мен толықтырулар енгізу туралы
«Қазақстан Республикасының Ұлттық Банкі туралы» 1995 жылғы 30 наурыздағы Қазақстан Республикасының Заңына сәйкес және Қазақстан Республикасы Ұлттық Банкінің алтынвалюта активтерін басқарудың тиімділігін жетілдіру мақсатында Қазақстан Республикасы Ұлттық Банкінің Басқармасы ҚАУЛЫ ЕТЕДІ:
1. «Қазақстан Республикасы Ұлттық Банкінің алтынвалюта активтерін басқару жөніндегі инвестициялық стратегияны бекіту туралы» Қазақстан Республикасы Ұлттық Банкі Басқармасының 2015 жылғы 17 маусымдағы № 112 қаулысына мынадай өзгерістер мен толықтырулар енгізілсін:
көрсетілген қаулымен бекітілген Қазақстан Республикасы Ұлттық Банкінің алтынвалюта активтерін басқару жөніндегі инвестициялық стратегияда:  

4-тармақ мынадай мазмұндағы 19) және 20) тармақшалармен толықтырылсын: 

«19) транзиттік кезең – портфельдерге қатысты қолданылатын және оларды талап етілетін өлшемдерге сәйкес келтіру мақсатында белгіленетін уақыт кезеңі;

20) арнайы мақсаттағы компания (special purpose vehicle) – инвестордың немесе инвесторлар тобының мүддесі үшін және (немесе) солардың атынан инвестицияларды жүзеге асыру үшін құрылған компания немесе әріптестік.»;
10-тармақ мынадай редакцияда жазылсын:

«10. Валюта активтерінің ұлғаюына немесе азаюына байланысты Ұлттық Банктің шоттарынан валюта активтерінің барлық түсімдері және аударымдары өтімділік портфелі арқылы жүзеге асырылады.»; 

мынадай мазмұндағы 10-1-тармақпен толықтырылсын: 

«10-1. АВА портфельдерінің арасында активтерді аудару, өткізуге арналған активтердің атауларын және олардың көлемін айқындау Ұлттық Банк Төрағасының немесе Ұлттық Банк Төрағасының монетарлық операциялар және активтерді басқару бөлімшесіне жетекшілік ететін орынбасарының рұқсатымен монетарлық операциялар және активтерді басқару бөлімшесінің ұсынымы бойынша жүзеге асырылады. Осы мақсаттар үшін мерзімі 1 (бір) айдан аспайтын аударылатын активтердің уақытша портфелі транзиттік кезеңі көрсетіле отырып қалыптастырылады, оның активтерін инвестициялау Стратегияның 8-тармағында көзделген қаржы құралдарымен операциялар арқылы жүзеге асырылады.»;
36-тармақ мынадай редакцияда жазылсын: 

«36. Акцияларды қоспағанда, стратегиялық портфель активтерінің ең төменгі кредиттік рейтингі ВВВ- (Standard&Poor's)/Ваа3 (Moody's) және одан жоғары болады. 

Егер актив бойынша кредиттік рейтингтің мәні ВВВ- (Standard&Poor's) немесе Ваа3 (Moody's) төмен төмендесе, монетарлық операциялар және активтерді басқару бөлімшесі осы актив бойынша позицияны 1 (бір) ай ішінде жояды.»;

37 және 38-тармақтар алынып тасталсын;

40-тармақ мынадай редакцияда жазылсын:

«40. Стратегиялық портфель үшін мынадай бөлу активтерді нысаналы бөлу болып табылады:

1) 50 (елу) пайыз – Инвестициялық деңгейдегі ауқымды корпоративтік бағалы қағаздар (Global Investment Grade Corporates);

2) 50 (елу) пайыз – Дамушы нарықтардың облигациялары (Emerging market debt).»;

41-тармақ алынып тасталсын;

42-тармақ мынадай редакцияда жазылсын: 

«42. Инвестициялық деңгейдегі ауқымды корпоративтік бағалы қағаздардың мандаты үшін BofA Merrill Lynch Q847 Custom Index (Q847) индексі эталондық портфель болып табылады.

Түркия Республикасы, Филиппин Республикасы, Индонезия Республикасы, Малайзия, Корея Республикасы, Қытай Халық Республикасы, Оңтүстік Африка Республикасы, Литва Республикасы, Польша Республикасы, Катар Мемлекеті, Әбу-Даби Әмірлігі, Бразилия Федеративтік Республикасы, Чили Республикасы, Перу Республикасы, Колумбия Республикасы, Мексика Құрама Штаттары елдерінің мемлекеттік бағалы қағаздарынан тұратын The BofA Merrill Lynch Q846 Custom Index (Q846) индексі дамушы нарықтар облигацияларының мандаты үшін эталондық портфель болып табылады.»;

56-тармақ мынадай редакцияда жазылсын:
	Құралдардың түрі
	Нарықтық құны (пайызбен)

	
	ең төмен
	ең жоғары

	Жеке капитал (Private Equity) және жеке капитал қорларының қорлары (Funds of Private Equity Funds)
	0
	50

	Хедж-қорлар (Hedge Funds) және хедж-қорлардың қорлары (Fund of Hedge Funds)
	0
	50

	Жылжымайтын мүлікке инвестициялар (Real Estate) және инфрақұрылымдық инвестициялар (Infrastructure)
	0
	30

	Дамыған елдердің акциялары
	0
	15


«56. Балама құралдардың портфелін басқару жөніндегі инвестициялық стратегияда балама құралдар және акциялар үшін нысаналы бөлуге кіретін құралдардың түрлері бойынша ең көп ауытқулар (бұдан әрі – ең көп ауытқулар) мынадай шектерде белгіленеді:

Балама құралдардың портфелін басқару жөніндегі инвестициялық стратегияда Корпорацияның басқаруындағы активтердің нарықтық құнының мөлшеріне қарай ең көп ауытқулар Стратегияның осы тармағында белгіленген шекте белгіленеді.

Уақытша бос активтер мемлекеттік (тәуелсіз), агенттік борыштық міндеттемелерге, оның ішінде қоса берілген опциондары бар, халықаралық қаржы ұйымдарының борыштық міндеттемелеріне, корпоративтік борыштық міндеттемелерге, қолма-қол ақшаға, депозиттерге (салымдарға), туынды қаржы құралдарына инвестицияланады.»;

мынадай мазмұндағы 57-1-тармақпен толықтырылсын: 

«57-1. Балама құралдар портфелінің активтерін қорлардың қорларына (fund of funds) инвестицияларды жүзеге асыру үшін және қорларға тікелей инвестициялау жолымен беру кезінде арнайы мақсаттағы компаниялардың (special purpose vehicle) акциялары мен үлестерін сатып алу арқылы инвестициялауға жол беріледі.»;

4-қосымша осы қаулының қосымшасына сәйкес редакцияда жазылсын. 
2. Осы қаулы 2015 жылғы 1 қазаннан бастап күшіне енеді.

3. Монетарлық операциялар және активтерді басқару департаменті (Ескендіров А.М.) осы қаулыны Қазақстан Республикасының Ұлттық Банкі орталық аппаратының мүдделі бөлімшелеріне жіберсін. 

4.  Осы қаулының
 орындалуын бақылау Қазақстан Республикасының Ұлттық Банкі Төрағасының орынбасары Н.Ж. Құсайыновқа жүктелсін.
	Ұлттық Банк
   Төрағасы
	Қ. Келімбетов


Қазақстан Республикасы

Ұлттық Банкі Басқармасының

2015 жылғы 16 қыркүйектегі
№ 159 қаулысына

қосымша 

Қазақстан Республикасы Ұлттық Банкінің 

алтынвалюта активтерін басқару 

жөніндегі инвестициялық стратегияға

4-қосымша
Стратегиялық портфельдегі құралдардың түрлері бойынша 

ең көп ауытқулар
	Құралдардың түрі
	Нарықтық құны (пайызбен)

	
	ең төмен
	ең жоғары

	Инвестициялық деңгейдегі ауқымды корпоративтік бағалы қағаздар (Global Investment Grade Corporates)
	40 
	 60 

	Дамыған елдердің акциялары (Global Equity)
	0 
	5 

	Дамушы нарықтардың облигациялары (Emerging market debt)
	40 
	60 

	Құрылымдық өнімдер 
	0
	10

	Инвестициялық портфель үшін рұқсат етілген құралдар 
	0
	30


� «Қазақстан Республикасы Ұлттық Банкінің алтынвалюта активтерін басқару жөніндегі инвестициялық стратегияны бекіту туралы» Қазақстан Республикасы Ұлттық Банкі Басқармасының 2015 жылғы 17 маусымдағы № 112 қаулысына өзгерістер мен толықтырулар енгізу туралы





